
KIRISH 
 

Toshkent davlat iqtisodiyot universiteti huzuridagi “O‘zbekiston 
iqtisodiyotini rivojlantirishning ilmiy asoslari va muammolari” ilmiy-tadqiqot 
markazida “Moliya bozorini rivojlantirishning ustuvor yo‘nalishlari, zamonaviy 
tendensiyalari va istiqbollari” mavzusida III respublika ilmiy-amaliy konferensiya 
O‘zbekiston Respublikasi Prezidentining 2023-yil 11-sentabrdagi “O‘zbekiston – 
2030” strategiyasi to‘g‘risida”gi PF-158-son Farmoni ijrosini ta’minlashga xizmat 
qiladi. Bunda milliy iqtisodiyotni jadal rivojlantirish va yuqori o‘sish sur’atlarini 
ta’minlash doirasida bir qancha maqsadlar qo‘yilgan bo‘lib uni amalga oshirish 
avvalo milliy moliya bozorini rivojlantirish bilan bog‘liqdir. Hozirda jahon moliya 
bozori arxitekturasida yuz berayotgan global beqarorliklarning milliy moliya 
bozorimizga ta’sirini kamaytirish maqsadida professor-o‘qituvchilar, 
mutaxassislar, ilmiy xodimlar, izlanuvchilar o‘z ilmiy-amaliy takliflari bilan 
ishtirok etishdi.  

Milliy moliya bozorining iqtisodiyotdagi ahamiyatini oshirish muammosi 
iqtisodiyotni modernizatsiyalash, iqtisodiy o‘sishni ta’minlash, inflyatsiyani 
pasaytirish maqsadida investitsiyalarni jalb qilish zarurligidan kelib chiqadi. Bu 
muammolarni samarali yechimi moliya bozorining raqobatbardoshligi va 
xavfsizligi, barqarorligi va likvidligi, investorlar uchun jozibadorligi hamda 
risksizligi darajasini ta’minlash bilan uzviy bog‘liq. Mazkur konferensiya ham 
ma’lum bir ma’noda moliya bozoridagi muammolarni yechishga qaratilgan 
nazariy xulosa va amaliy takliflar beradi. Zero, konferensiyada nutq so‘zlashga 
tashrif buyurgan mehmonlar orasida moliya bozorining turli segmentlarida o‘z 
faoliyatini olib borayotgan yetuk mutaxassislarni ko‘rish mumkin. O‘ylaymizki, 
so‘zga chiqadigan mutaxassislarimiz moliya bozorida yuz berayotgan hozirgi 
mavjud holatni, yutuqlar va kamchiliklarini, hamda muammolarga berilgan o‘z 
yechimlarini atroflicha keltirib o‘tishdi. 

Mazkur konferensiyani tashkil etish va o‘tkazishga o‘z hissasini qo‘shgan 
barcha-barchaga o‘z tashakkurimni izhor etamiz. Umid qilamizki, bu kabi 
konferensiyalar “O’zbekiston iqtisodiyotini rivojlantirishning ilmiy asoslari va 
muammolari” ilmiy-tadqiqot markazida har yili an’ana tarzida tashkil etib 
boriladi. 
 
 

 
“O’zbekiston iqtisodiyotini rivojlantirishning ilmiy asoslari  

va muammolari” ilmiy-tadqiqot markazi direktori,  
i.f.d., prof. Kalonov Muhiddin Baxriddinovich 

